
LÆSI 

 Kynna  á alls kyns læsi fyrir börnum og gera þau hæf til að takast á við 
sem flest. Nauðsynlegt að nemendur verði meðvitaðir um að læsi sé 
víðara en bara að lesa á bók og þeim kynntar þessar nýju skilgreiningar á 
,,læsi“ fyrir öllu nærsamfélaginu, umhverfi og að það sé lykill að lífinu. 
Hefðbundinn lestur er ákveðinn grunnur í námi. Kennarar grípi tækifærin 
til að gera börn læs á allan hátt. Margir nemendur þurfa að ná 
markmiðum sínum á annan hátt en með hefðbundnum lestri.  

 Mikilvægt að kenna börnum að skoða og skilja fremur en að læra 
staðreyndir. Börnin þurfa að vinna meira við sköpun og lausnaleit til að 
skilja samfélagið. Læsi fest í því að fást við raunveruleg vandamál.  

 Mikilvægt er að kunna að lesa sjálfan sig og eigin líðan sem og annarra. 
Það þarf markvisst að kenna félagsleg samskipti þar sem sjálfstraust er 
lykilatriði. Í slíku á allt starfsfólk að vera með í vinnu með læsi í 
samskiptum. Hafa skólaþing með nemendum þar sem þau gera 
nákvæmlega það sem við erum að gera í dag. Fá nemendur inn í 
umræðuna. Mikilvægt að verða læs á sjálfan sig.  

 Það þarf að mæta börnum þar sem þau eru og leyfa viðurkennd 
hjálpartæki/gögn. Leggja meiri áherslu á að börnin leiti sér þekkingar sjálf 
og nýta þeirra heim til að læra í gegnum. 

 Byrjar allt á læsi kennarans á hæfni og eiginleika nemenda  og á læsi 
yfirmanna á hæfni starfsmanna sinn.  

JAFNRÉTTI 

 Hafa jafnréttisnámsgrein t.d. kynjafræði í grunn- og framhaldsskólum. 
Börn í dag þurfa að eiga í jafnréttisumræðu heima og í skólanum. Læra 
að bera virðingu fyrir hvort öðru. 

 Að allir hafi jafnan rétt til náms, skóli án aðgreiningar og að námsefni sé í 
samræmi við getu. Taka tillit til bæði þeirra sem fara hratt og hægt í 
námi.  

 Hafa jafnrétti í heimanámi þannig að börn sem hafa ekki gott bakland til 
heimanáms fái aðstoð.  

 Jafnrétti til tónlistarnáms. t.d. með því að bjóða upp á tónlistarnám sem 
námsgrein alla skólagönguna.  

 Hvetja þarf til jafnréttis. Samræður og fræðsla um jafnrétti í samfélaginu 
okkar, spyrja krefjandi spurninga, nálgast minnihlutahópa og bera 
virðingu fyrir margbreytileikanum. Allir eru frábærir á sinn hátt. 

 Breyta viðhorfum til starfa, öll störf eru mikilvæg. 

 Skólinn sendi út þau skilaboð að báðir foreldrar eru jafnmikilvægir.  

SJÁLFBÆRNI 
 

 Fyrsta sem flestum dettur í hug þegar hugtakið sjálfbærni kemur upp er 
endurnýting og umhverfisvernd en sjálfbærni er svo miklu meira.  
Menntun til sjálfbærni miðar að því að gera fólki kleift að takast á við 
viðfangsefni sem lúta að samspili umhverfis, félagslegra þátta og 
efnahags í þróun samfélags.  

 Hugtakið sjálft þarf að kryfja í skólunum. Hvað er sjálfbærni ? Síðan yrði 
hægt að vinna með hina ýmsu þætti er kæmu út frá umræðunum. 
Vinátta gæti verið einn slíkur þáttur sem unnið yrði nánar með t.d. í 
leikskólanum og haldið síðan áfram með ítarlegri vinnu með vináttu í 
grunnskólanum. Samræmi þarf að vera á milli skólastiga. Eftirfylgni er 
nauðsynleg við innleiðingu nýjunga. 

 Hinir fullorðnu þurfa að sýna gott fordæmi hvort sem um kennara, 
starfsfólk eða foreldra er um að ræða. Samábyrgð innan skólanna er 
nauðsynleg, við höfum öll okkar hlutverk hvort sem við erum nemendur 
eða kennarar. Nauðsynlegt er að virkja allt samfélagið, yfirfærsla gildana 
þarf að skila sér út í samfélagið.  

 Virkja þarf foreldra við starfið sem unnið er í skólunum þannig að 
hringrás myndist og viðhorfsbreyting eigi sér stað. Tengja þarf skólana við 
nærsamfélagið og gildin sem þar eru. 

LÝÐRÆÐI 
 

 Rætt var um mikilvægi þess að nota lýðræðisleg vinnubrögð í starfi með 
börnum og þjálfa þau þannig upp í lýðræðislegum vinnubrögðum. Að 
börn læri um lýðræði í lýðræði. Að starfsmenn skólanna verði meðvitaðir 
um að beita lýðræðislegum vinnubrögðum. 

 Áhersla var lögð á samskipti milli allra skólastiga, bæði milli stiga innan 
grunnskólans, milli  leik- og grunnskóla, milli grunn- og framhaldsskóla, 
milli tónlistarskóla og hinna skólanna. 

 Samfellda vinnu með lýðræði. Bent var á leiðir eins og bekkjarfundi, 
ræðukeppnir og fjölbreytileiki.  

 Mannréttindi er grundvallar atriði í lýðræði. Skoðanafrelsi sé viðurkennt. 
Hafa í huga að börn tjá sig frekar í minni hópum. 

 Einn tekur ákvörðun eftir málefnalegar umræður.  

 Börn fái að taka þátt í því að ákveða hvernig námsefni er kennt. Kennarar 
geti sett hlutina fram þannig að hver og einn fái að segja hvernig hann vill 
læra. Börnin fái að segja hvernig þau geti nálgast námsefnið. 

 Börnin taki þátt í námsmati.  

SKÖPUN 
 

 Sköpun er allt og allir geta skapað og hún er frumkvæði. Frumkvæði 
barna skiptir máli, þau þurfa að vera leitandi en ekki eingöngu þiggjandi.  

 Fjölbreytt námsmat sem kallar á mismunandi verkefnaskil, nemendur 
velji með hvaða formi þeir skila verkefnum. (myndrænt, leikrænt, 
rafrænt,skriflega o.fl. ) 

 Kynna þarf nýja/breytta kennsluhætti og áherslur í kennslu fyrir 
samfélaginu.  

 Auka þarf samvinnu foreldra og skóla. Foreldrar koma að skilum verkefna 
hjá barni sínu og geta hjálpað til með verkefnaskil ef nemendur fá frelsi 
til að skila verkefnum á fjölbreyttan hátt.  

 Uppbrot getur skapað óöryggi foreldra 

 Skapandi starf er jákvæð breyting en krefjandi fyrir kennara og krefst 
meira samstarfs milli þeirra.  

 Kennsluhættir þurfa að breytast til að kennari komi skapandi starfi inn í 
kennslustofuna. Kennarar þurfa að hafa frelsi til að skapa og vera opnir 
fyrir nýjungum frá börnunum líka. Kennaramenntun og framboð á 
endurmenntun þarf að snúa að skapandi starfi..  

 Samþætting og flæði milli námsgreina auðvelda sköpun. Bækur og 
námsgreinar mega ekki vera heftandi og alls ekki stjórna skólastarfinu. 

 Framhaldsskólinn er að breytast, opnast. Tónlistarskóli er með spuna 
sem  hluta af námskrá og leikskólinn er oft meira skapandi en grunnskóli.  

HEILBRIGÐI OG VELFERÐ 
 

 Nauðsynlegt að finna leiðir til að kenna börnum að meta heilsu sína og að 
þekkja líðan sína. Börn eru mjög móttækileg fyrir því að læra að tjá sig. 

 Skoða tengsl námsárangurs og líðan barna. Sjálfsmynd hefur áhrif á 
heilbrigði, nauðsynlegt er að styrkja hana. Leggja áherslu á jákvæð 
samskipti allra í skólasamfélaginu. Sleppa  I-poda, I-phone í skólanum því 
samskipti eru á niðurleið.  

 Það þarf að hvetja börnin meira til hreyfingar innan sem utan skólans  og 
vera með fræðslu um mikilvægi þess bæði til foreldra og barna. Efla 
einstaklingsmiðað íþróttastarf.  

 Skólastarfið þarf að vera skemmtilegt þannig að það fylgi gleði því að 
mæta í skólann. Börnin eru duglegri að fara snemma að sofa þegar 
íþróttakeppni er í gangi af því að það er skemmtilegt. Ef andleg vanlíðan 
er til staðar smitar það út frá sér innan skólasamfélagsins. 

 Huga þarf betur að næringu grunnskólabarna. Bjóða upp á morgunmat í 
grunnskólanum. 

 Næringarfræði  fari fyrr inn í skólastarfið. Bæði til barna og eins sem 
stuðningur við kennara og matráð. Vinna með viðhorf kennara til matar 
því það hefur áhrif á hvað og hvernig börn borða. Leggja ríkari áherslu á 
að matmálstími sé gæðastund á öllum skólastigum þar sem áhersla er á 
hollan og bragðgóðan mat. Nýta matartíma sem kennslustund eins og í 
leikskólanum, næring, náttúrufræði, samfélagsfræði. Kenna börnum um 
hollustu matar, borðsiði og að skammta sér sjálf. Kynna ólíkar 
matarhefðir, matarmenningu og hollustu matar. 

 Nýta hjúkrunarfræðinga meira í fræðslu og efla fræðslu um næringu, 
svefn og tannhirðu. 

 Forvarnir eiga að koma snemma inn í skólakerfið. Forvarnir eins og 
skaðsemi eiturlyfja, áhrif mataræðis, sérfræðiþjónusta og snemmtæk 
íhlutun. Þurfum fleiri úrræði til að takast á við skilgreind vandamál. 
Vantar sérfræðinga inn í skólann til að vinna með vandamál. 

 Tölvufíkn vaxandi vandamál, fræðsla nauðsynleg. Efla samvinnu við 
heimilin. 

 Mikilvægt að skoða hávaða og hávaðamengun í tengslum við 
hópastærðir í skólum. 

 Bæta samstarf heimila og skóla og nýta tölvupósta meira í samskiptum 
við heimilin. 

 Vantar meira flæði á milli skólastiga er varðar foreldrasamvinnu. 
Foreldrar duglegri við að mæta á fundi í leikskólanum. 

 


